
УДК 342.4

ЖАҢА ҚАЗАҚСТАН: КОНСТИТУЦИЯЛЫҚ РЕФОРМАНЫҢ 
НЕГІЗГІ БАҒЫТТАРЫ

Құмарбекова Айнұр Рамазанқызы 
Д.А. Қонаев атындағы Еуразия заң академиясының магистранты, 
Қазақстан Республикасы, Алматы қ., e-mail: a_kumarbekova@bk.ru

Аннотация. Мақала 2022 жылғы конституциялық реформа барысында Қазақстан 
Республикасының саяси жүйесін жаңғырту сипаттамасына арналған. Конституциялық 
реформаның тұжырымдамалық негіздерімен ерекшеліктері талданады. Құқықтық да-
мудың қазіргі кезеңіндегі конституциялық реформалардың мәні мен маңызы ашылған. 
Автордың пікірінше, конституциялық реформалардың сәттілігі ықтимал құқықтық 
тәуекелдерді ескере отырып, оларды іске асырудың барабар тетіктерін таңдауға бай-
ланысты. Осыған орай мақалада конституциялық-құқықтық даму мен реформалаудың 
негізгі тетіктері мен бағыттары қарастырылады. 

Мақала аясында Конституция мен саяси реформалардың негізгі бағыттарына өзгері-
стер мен толықтырулар енгізу, мысалы, суперпрезиденттік модельден президенттік 
республика моделіне түпкілікті көшу, бірқатар билік өкілеттіктерін қайта бөлу, Пар-
ламенттің рөлі мен мәртебесін арттыру, халықтың мемлекетті басқаруға қатысуын 
кеңейту, сондай-ақ азаматтардың құқықтарын қорғау тетіктерін күшейту мәселелері 
талқыланды.

Конституцияның 6-бабында Қазақстанның негізгі байлықтарының халыққа тиесілі 
екені туралы норма қоғам үшін аса маңызды мәселе болды. Оны шешу үшін Конституци-
яда жер мен оның жер қойнауы, су, өсімдіктер мен жануарлар дүниесі, басқа да табиғи 
ресурстар халыққа тиесілі деп бекітілді. Бұл мәселе соңғы бірнеше жылда халық үшін 
өзекті болатын.

Қазақстан үшін Конституцияға өзгерістер мен толықтырулар енгізу бойынша рефе-
рендум өткізу жаңа саяси тәжірибе болып табылады. Еліміз үшін Негізгі заңға енгізілген 
өзгерістердің маңызы зор. Конституцияға енгізілген түзетулер негізгі саяси институт-
тардың құрылымдық өзгерістерін қамтиды.

Түйін сөздер: Конституция, конституциялық реформа, адам құқықтары, референдум, 
Президент, Парламент, Конституциялық Сот. 

НОВЫЙ КАЗАХСТАН: ОСНОВНЫЕ НАПРАВЛЕНИЯ 
КОНСТИТУЦИОННОЙ РЕФОРМЫ

Кумарбекова Айнур Рамазанкызы
Магистрант Евразийской юридической академии имени Д.А. Кунаева, 
Республика Казахстан, г. Алматы, e-mail: a_kumarbekova@bk.ru

Аннотация. Статья посвящена характеристике модернизации политической систе-
мы Республики Казахстан в ходе конституционной реформы 2022 года. Анализируются 
концептуальные основы, особенности и основные направления конституционной рефор-
мы. Раскрываются сущность и значение конституционных реформ на современном этапе 
правового развития. По мнению автора, успешность конституционных реформ зависит 
от выбора адекватных механизмов реализации с учетом возможных правовых рисков. В 
связи c этим рассматриваются основные механизмы и направления конституционно-пра-
вового развития и реформирования. 

В рамках статьи проанализированы вопросы об изменениях и дополнениях в Конститу-
цию страны и в основные направления политических реформ, такие как окончательный 

переход от суперпрезидентской модели к президентской республике, перераспределение 
ряда властных полномочий, усиление роли и повышения статуса парламента, расшире-
ние участия населения в управлении страной, а также усиление механизмов защиты прав 
граждан.

Также важным вопросом для общества являлась норма статьи 6 Конституции о закре-
плении народа как собственника земли и природных ресурсов Казахстана. Разъясняя дан-
ный пункт, отмечено, что согласно новым поправкам в Конституцию, земля и её недра, 
воды, растительный и животный мир, другие природные ресурсы будут принадлежать 
народу, что именно данный вопрос был болезненным для народа на протяжении последних 
нескольких лет.

Референдум по поправкам в Конституцию является новым политическим опытом для 
Казахстана. Изменение Основного закона имеет для нашей страны судьбоносное значе-
ние. Поправки в Конституцию включают в себя структурные преобразования ключевых 
политических институтов.

Ключевые слова: Конституция, конституционная реформа, права человека, референ-
дум, Президент, Парламент, Конституционный Суд.

NEW KAZAKHSTAN: MAIN DIRECTIONS 
OF CONSTITUTIONAL REFORM

Kumarbekova Ainur Ramazanqyzy
Master student of D.A. Kunaev Eurasian Law Academy, 
Republic of Kazakhstan, Almaty, e-mail: a_kumarbekova@bk.ru

Abstract. The article is devoted to the characterization of the modernization of the political 
system of the Republic of Kazakhstan in the course of the constitutional reform of 2022. The 
conceptual foundations, features and main directions of the constitutional reform are analyzed. 
The essence and significance of constitutional reforms at the present stage of legal development 
are revealed. According to the author, the success of constitutional reforms depends on the choice 
of adequate implementation mechanisms, taking into account possible legal risks. In this regard, 
the main mechanisms and directions of constitutional and legal development and reform are 
considered.

Within the framework of the article, the issues of changes and additions to the Constitution of 
the country and to the main directions of political reforms, such as the final transition from the 
super-presidential model to the presidential republic, the redistribution of a number of powers, 
strengthening the role and raising the status of parliament, expanding the participation of the 
population in the government of the country, and also strengthening mechanisms for protecting 
the rights of citizens.

Also an important issue for society was the norm of Article 6 of the Constitution on securing 
the people as the owner of the land and natural resources of Kazakhstan. Explaining this point, 
it was noted that according to the new amendments to the Constitution, the land and its subsoil, 
water, flora and fauna, other natural resources will belong to the people, that this particular issue 
has been painful for the people over the past few years. 

The referendum on amendments to the Constitution is a new political experience for Kazakhstan. 
Changes to the Basic Law are of crucial importance for our country. The amendments to the 
Constitution include structural changes to key political institutions.

Keywords: Constitution, constitutional reform, human rights, referendum, President, 
Parliament, Constitutional Court.

1  Қазақстан Республикасының Конституциясы Конституция 1995 жылы 30 тамызда республикалық референдумда 
қабылданды // https://adilet.zan.kz/kaz/docs/K950001000_ (01.02.2023)

Кіріспе
Қазақстан Республикасының Прези-

денті Қ-Ж. Тоқаев 2022 жылғы 16 науры-
зда Қазақстан халқына Жолдауы «Жаңа 
Қазақстан: жаңару мен жаңғыру жолы» ая-
сында елдің саяси жүйесін кешенді жаңғыр-
тудың бағдарламасын таныстырып, елімізді 
түбегейлі жаңғыртуды көздейтін ауқымды 
реформалар ұсынды. Мемлекет басшысы 
«Жаңа Қазақстан» құру бастамасын кө-
теріп, өз сөзінде «Жаңа Қазақстан дегеніміз 
– егемен еліміздің болашақтағы бейнесі. Өз 
елінің ертеңіне сенбеген халық мықты мем-
лекет құра алмайды. Бұған тарихтан талай 
мысал келтіруге болады. Біз келешегіміз ке-
мел боларына және жарқын болашақты өз 
қолымызбен жасай алатынымызға  сенеміз. 
Әрбір азаматтың конституциялық құқығы 
мүлтіксіз сақталуын қамтамасыз етеміз» [1] 
деп атағаны белгілі. 

Адам құқықтарын қамтамасыз ету үшін 
олардың ауқымын кеңейту және оларды 
қорғаудың жаңа тетіктерін еңгізу оларды ең 
жоғары құндылық деп жариялау құқықтық 
мемлекеттің ең маңызды міндеті болып та-
былады. Мұндай ұстаным Қазақстандағы 
саяси режимді одан әрі демократияланды-
руға бағытталғанын көрсетеді.

Әдістер мен материалдар
Мақала Қазақстанда адам құқықтары мен 

бостандықтарының басымдығы қағидатын 
іске асыруға, демократиялық, құқықтық, әле-
уметтік мемлекетті нығайтуға бағытталған 
конституциялық реформаларға арналған. 
Мақаланы әзірлеу барысында ғылыми зерт-
теудің: тарихи диалектикалық, формальды 
логикалық, функционалдық, формальды 
құқықтық, салыстырмалы құқықтық және 
тағы басқа да жалпы және жеке әдістері қол-
данылды.

Негізгі бөлім
Нәтижелер мен талқылаулар
Қазақстан Республикасы Тәуелсіздіктің 

алғашқы жылдарында қазіргі заман талабы-
на сәйкес келетін демократиялық мемлекет-
тің құқықтық, саяси және экономикалық не-
гіздерін қалады. 1995 жылы республикалық 
референдумда қабылданған Қазақстан Ре-
спубликасының Конституциясы1 құқықтық 

мемлекет, конституциялық және ұлттық 
қауіпсіздікті нығайтумен қатар азаматтық 
қоғам институттарын қалыптастыруда мем-
лекеттіліктің дамуының жаңа бағыттарын 
айқындайтын іргелі негіз болды. 

Қазіргі уақытта Қазақстанда қоғам-
ның қажеттіліктеріне әрекет ететін тиімді 
құқықтық жүйе қалыптасты. Конституция-
ның негізінде құқықтық жүйенің негізгі эле-
менттерін мызғымас тұрғыда бекітетін жаңа 
конституциялық заңдар қабылданды (басқа-
ру нысаны, билікті бөлу қағидаты, ұлттық 
егемендік және т.б.).

Қолданыстағы Конституция, сонымен 
бірге, мемлекеттіліктің іргелі негіздерін 
бекіте отырып, уақыт талабы мен жаһан-
дық сын-тегеуріндерге  сай мемлекеттік 
басқарудың тиімділігін арттыру және кон-
ституциялық нормалары мен қағидаттарын 
қоғамдық-саяси практикаға бейімдеу мақса-
тындағы нақты реформаларға жол ашты.

Мемлекеттік құрылыстың белгілі кезеңін-
де  ел ішінде оңтайлы саяси қайта құрулар-
ды жүргізбей, мемлекеттің тұрақты дамуы-
на, кең ауқымды әлеуметтік-экономикалық 
дамуға және қоғамда әлеуметтік әділеттілік-
ті орнатуға қол жеткізу мүмкін еместігін ай-
қын көрсетті [2].

Қазақстан үшін 2022 жылы еліміздің Не-
гізгі Заңы – Қазақстан Республикасының 
Конституциясына өзгерістер мен толықты-
рулар бойынша өткізілген жалпыұлттық ре-
ферендум айтулы оқиға болды. Референдум 
нәтижесінде Конституцияның 33 бабының 
нормалары бойынша 56 өзгеріс енгізілді.

Конституцияға енгізілген өзгерістерді 
талдау олардың мақсаты   Конституция-
да «суперпрезиденттік» басқару үлгісінен 
ықпалды Парламенті және есеп беретін 
Үкіметі бар президенттік республикаға тү-
бегейлі көшу, мәслихаттардың ықпалын арт-
тыру, Мәжіліс пен облыстық мәслихаттар 
депутаттарын сайлаудың аралас мажоритар-
лы-пропорционалды моделін енгізуге бағыт-
талғанын көрсетеді. Оларға қоса Президент-
тің барлық саяси күштер мен партиялардан 
дербестігін бекіту, Мемлекет басшысының 
жақын туыстарына саяси лауазым иеленуге 
және квазимемлекеттік секторда басшылық 
қызмет атқаруға тыйым салу секілді мәсе-
лелері де қамтылған. Бұдан бөлек құқық 

қорғау саласы бойынша түбегейлі өзгерістер 
енгізілді. Атап айтқанда, Конституциялық 
Сот құрылды. Адам құқықтары жөніндегі 
уәкілдің, яғни омбудсменнің мәртебесі Кон-
ституцияда бекітілді. Елімізде өлім жазасы 
мүлде жойылды. 

Конституцияға енгізілген өзгерістер мен 
толықтырулар арасында, ең алдымен, кон-
ституциялық бақылау моделін жетілдіру 
мәселесі ерекше қызығушылық тудырады. 
Өзгерістерге сәйкес, 2023 жылдың 1 қаңта-
рынан бастап Конституциялық Сот өз қыз-
метін бастады. Енді әрбір азамат осы орган-
да өзінің конституциялық құқықтары мен 
бостандықтарын тікелей қорғай алады. 

Конституциялық Соттың Конституци-
ялық Кеңестен айырмашылығы азамат-
тар жаңа органға тікелей жүгіне алады. Ал 
Кеңесте мұндай мүмкіндік қарастырыл-
маған болатын. Енді Конституциялық Сот 
азаматтардың өтініштері бойынша олар-
дың құқықтары мен бостандықтарын ті-
келей қозғайтын нормативтік құқықтық 
актілердің Конституцияға сәйкестігін қарай-
ды. Сонымен қатар, Бас прокурор мен Адам 
құқықтары жөніндегі уәкіл де Конституци-
ялық Сотқа жүгінуге құқылы.

Конституциялық шағым институты адам 
мен азаматтың құқықтары мен бостан-
дықтарын қорғаудың ең маңызды құралы 
болып табылады, оны жүзеге асыру ға-
лымдардың пікірінше «қазіргі заманғы де-
мократиялық мемлекеттің негізін құрайды» 
[3]. Ал, профессор Н.С. Бондарь конститу-
циялық шағым құқығын «конституциялық 
құқықтар кешенінің көрінісі, оның ішінде 
тек сот арқылы қорғалу құқығын ғана емес, 
сонымен бірге мемлекет істерін басқаруға 
қатысу құқығы» деп санайды [4].

Конституциялық бақылау институтын 
реформалау және конституциялық бақыла-
удың сот моделіне көшуі биліктің бөліну 
қағидатына кепілдік береді, билік органда-
рының халық алдындағы жауапкершілігін 
арттырады, сондай-ақ азаматтарға, саяси 
партиялар мен қоғамдық бірлестіктерге өз-
дерінің бұзылған құқықтарын жоғары кон-
ституциялық сатыда тікелей қорғауға мүм-
кіндік береді деп ойдаймыз.

Тағы бір ерекше жаңалық Конституция-
ның 6-бабының жаңа: «Жер және оның қой-
науы, су көздері, өсімдіктер мен жануарлар 
дүниесі, басқа да табиғи ресурстар халыққа 
тиесілі. Халық атынан меншік құқығын 

2  Қазақстан Республикасының Конституциясы Конституция 1995 жылы 30 тамызда республикалық референдумда 
қабылданды // https://adilet.zan.kz/kaz/docs/K950001000_ (01.02.2023)

мемлекет жүзеге асырады» деген редакция-
сы болып табылады.

Бұл норманың құндылығы табиғи ресур-
стардың халыққа тиесілі болуын заңды түр-
де бекіту, әрине, қоғамдағы әлеуметтік-эко-
номикалық процестерге үлкен әсер етеді.

Қоғамдық меншікті конституциялық 
тұрғыдан тану Қазақстанның болашақтағы 
дамуы үшін маңызды тарихи қадам болып 
табылады. Ол экономикалық заңнаманы 
тезірек жаңартуға мүмкіндік беретін тиімді 
модельдің негізі және оның мақсаты қа-
зақстандық азаматтардың өмір сүру деңгейі 
мен әл-ауқатын арттыру болуға тиіс. 

Бұл норманың орасан зор экономикалық 
әлеуеті бар, оны жүзеге асыру елдің эконо-
микалық саясатын нығайтуға және тұта-
стай алғанда халықтың өмір сүру деңгейін 
әдәуір жақсартуға мүмкіндік береді. Бұдан 
құқықтың қалыптасқан экономикалық қаты-
настарды реттеп қана қоймай, мемлекеттің 
экономикалық саясатының жаңа векторла-
рын біріктіріп, олардың өсуі мен одан әрі 
дамуын ынталандыра алатыны көрінеді. 

Қазақстан Республикасының Конститу-
циясындағы тағы бір жаңалықты атап өткен 
жөн. Конституцияның 43-бабы жаңа 3 және 
4-тармақтармен толықтырылды. Олар бой-
ынша: Қазақстан Республикасының Пре-
зиденті өз өкілеттіктерін жүзеге асыру ке-
зеңінде саяси партияда болмауға тиіс және 
оның жақын туыстары мемлекеттік саяси 
қызметшілердің, квазимемлекеттік сектор 
субъектілері басшыларының қызметтерін 
атқаруға хақысы жоқ2. 

Мемлекет басшыларының саяси партия-
ларға мүше болуы жәйі бойынша шетелдік 
тәжірибені зерделеу нәтижесі бұл мәселеге 
ортақ көзқарастардың жоқтығын көрсетеді. 
Мысалы, АҚШ, Оңтүстік Корея, Түркия 
Республикасы және өзге де президенттік 
республикаларда мемлекет басшылары сай-
ланғаннан кейін саяси партиядағы мүшелі-
гін сақтап қалады.

Украина Республикасында да шектеулер 
жоқ, онда Президент өз өкілеттігі мерзімінде 
партиялылықты сақтайды. Мәселен, «Укра-
инадағы саяси партиялар туралы» Заңының 
6-бабында саяси партиялардың мүшелері 
кім бола алмайтыны нақты көрсетілген. 
Олар: судьялар, прокуратура қызметкерлері, 
Ішкі істер органдарының қызметкерлері, 
Украинаның қауіпсіздік қызметкерлері, сон-
дай-ақ әскери қызметкерлер [5]. Бұндай та-

лап біздің де заңымызда қаралған.
Франция мен Ресейде мемлекет басшы-

лары партияда бола отырып, өздерің прези-
денттік өкілеттіктерін жүзеге асыру мерзімі-
не саяси партияға мүшелігін тоқтата тұруға 
құқылы. Басқаша айтқанда, бұл мәселе бой-
ынша заңдарда мемлекет басшыларының 
қалау және әрекет ету еркіндігі бекітілген 
[5].

Бұған дейін Әзірбайжанда Президентке 
қатысты осындай шектеу қарастырылған,  
ол өзінің бүкіл президенттік мерзімінде са-
яси партияның мүшесі болу құқығы бол-
маған. Қазіргі уақытта «Саяси партиялар 
туралы» Заңға сәйкес «Әзірбайжан Респу-
бликасының барлық соттарының төраға-
лары, төрағасының орынбасарлары және 
судьялары, Әзірбайжан Республикасының 
Адам құқықтары жөніндегі уәкілі (омбу-
дсмені), әскери қызметшілер, прокуратура, 
әділет, ішкі істер, ұлттық қауіпсіздік, шекара 
қызметі, кеден, қаржы, салық органдарының 
қызметкерлері және т.б. тұлғалар өз өкілет-
тіктерінің барлық кезеңінде саяси партия-
лардың мүшелері бола алмайды. Басқаша 
айтқанда, заң Мемлекет басшысына қаты-
сты қандай да бір императивті норманы бел-
гілемейді [5].

Венгрия, Израиль Германия, Италия және 
т.б. сияқты парламенттік елдерде Прези-
денттерді парламенттер немесе арнайы сай-
ланған алқалар сайлайды және іс жүзінде 
олар саяси партиялардың мүшелері болуы 
керек. Алайда, сайланғаннан соң партия 
құрамынан шығуға немесе мүшелікті тоқта-
та тұруға тікелей тыйым салынбайды. Мем-
лекет басшыларының туыстарының жоғары 
лауазымдарға орналасу мәселесі бойынша 
жоғары саяси бәсекелестікке, бұқаралық 
ақпарат құралдарының саяси өмірге қаты-
суына және басқа да факторларға байланы-
сты шет елдерде мұндайдың іс жүзінде мүм-
кін емес екенін атап өткен жөн. 

Қазақстан Республикасының Президенті 
– мемлекеттің ең жоғары лауазымды тұлға-
сы. Ол адам мен азаматтың құқықтары мен 
бостандықтарының кепілі. Өзінің ерекше 
конституциялық мәртебесі мен өкілеттігі-
не байланысты ол елдің егемендігін, тәуел-
сіздігін және аумақтың мемлекеттік тұта-
стығын қорғау жөнінде шаралар қабылдап, 
мемлекеттік билік органдарының келісілген 
жұмыс істеуі мен өзара іс-қимылын қамта-
масыз етеді, сонымен қатар мемлекеттің 
ішкі және сыртқы саясатының негізгі бағыт-
тарын айқындайды. 

Осылайша Қазақстан Республикасы 

Президентінің президенттік өкілеттіктерін 
орындау мерзіміне саяси партияға мүшелікті 
тоқтату міндетін енгізу саяси партиялардың 
заң алдындағы теңдігін қамтамасыз етеді. 
Бұл норма саяси бәсекелестікті арттырып, 
барлық партиялардың дамуына тең жағдай 
жасап, жаңа саяси партиялар мен қозғалы-
стардың пайда болуына ықпал етіп, еліміз-
дегі саяси ахуалға оң әсерін тигізері сөзсіз.

Сондай-ақ, 2022 жылдың қыркүйегінде 
Конституцияға қосымша түзетулер енгізіл-
ді. Мемлекет басшысы Қ.-Ж. Тоқаев 2022 
жылғы 1 қыркүйекте Қазақстан халқына 
Жолдауында [6] сайлау циклінің басталғаны 
туралы жариялады. Өткен жылдың 20 қара-
шасында Қазақстанда жаңартылған Консти-
туцияға сәйкес кезектен тыс президент сай-
лауы өтті. Тұңғыш рет Мемлекет басшысы 
қайта сайлану құқығынсыз жеті жылдық бір 
мерзімге сайланды. 

Бір реттік Президенттік мерзім туралы 
бастама суперпрезиденттік модельден түп-
кілікті кету бойынша жүзеге асырылған 
қадамдардың қисынды жалғасы болып та-
былады. Президенттік мерзімнің бір реттік 
енгізілуі осылайша президенттік республи-
каны институционализациялау процесін 
биліктің оңтайлы тепе-теңдігімен жабады.

Бұл бастаманың негізі, бір жағынан 7 жыл 
– кез келген ауқымды бағдарламаны жүзеге 
асыруға және халық алдындағы уәделерді 
орындауға, ел үшін ірі жобаларды жүзеге 
асыруға жеткілікті мерзім. Екінші жағынан, 
президенттік мандаттың бір мерзіммен шек-
телуі Мемлекет басшысының ұлттық даму-
дың стратегиялық міндеттерін шешуге ба-
рынша бағытталуын қамтамасыз ете алады. 

Әлемде 100 жылдан астам уақыттан бері 
бір реттік президенттік билік қолданылып 
келеді. Израильде мен Арменияда (7 жыл), 
Мексикада (6 жыл), Оңтүстік Кореяда (5 
жыл). Мұндай бастама Францияда талқыла-
нуда. Яғни, бұл тәжірибе кең таралып қана 
қоймай, кеңеюге бейім.

Қайта сайлау құқығынсыз бір реттік пре-
зиденттік мерзімнің енгізілуі – нағыз Әділ 
Қазақстанның көрінісі, еліміздің демокра-
тиялық жаңаруының игі нышаны. Жаңа са-
яси реформа жаңа ережелер бойынша саяси 
жүйені қайта іске қосуды бастайды және ел-
дің демократиялық дамуының одан әрі кон-
турын анықтайды.

Конституцияға енгізілген өзгерістер 
мен толықтырулардың тағы бір маңызды 
бағыты – Парламенттің ықпалынның ар-
туы. Ең алдымен, Конституцияның 50-бабы 
3-тармағының жаңа редакциясына сәйкес, 

Мәжілісті жасақтау барысында пропор-
ционалды және мажоритарлы әдістер қа-
тар жүретін аралас сайлау жүйесі енгізіл-
ді. Мәжіліс депуттарының 30 пайызы, ал, 
облыстар мен республикалық маңызға ие 
қалалардағы мәслихат депутаттарының  
50 пайызы бір мандаттық округ арқылы ті-
келей сайланады.

Қазақстан Республикасында республи-
калық референдумда қабылданған 1995 
жылғы Конституцияның қабылдануымен 
барлық деңгейде мажоритарлық сайлау 
жүйесі бекітілді. 

2007 жылы кезекті конституциялық ре-
формадан кейін Парламент Мәжілісін қа-
лыптастыру кезінде Парламенттің төменгі 
палатасын қалыптастырудың пропорционал-
ды жүйесіне толық көшу болды.

Биліктің өкілді органдарын қалыпта-
стырудың мажоритарлық-пропорционал-
ды жүйесіне қайта оралу сайлаушылардың 
уәждемесін, олардың қатысу белсенділігін 
арттырады және елдегі сайлау процестерін 
белсендіреді.

Сайлау жүйесі саяси қайта құруларға бел-
гілі бір серпін беруге, заң шығару үдерісі 
мен мемлекеттік басқаруды жетілдіруге қа-
білетті екенін ескере отырып, Қазақстанның 
сайлау заңнамасы қоғамның қажеттіліктері 
мен сұраныстарын барынша қабылдай ала-
ды. Мұндай тәжірибе де әлемде бар.

 Сонымен қатар, бірқатар шет елдерде 
аралас сайлау жүйесі қолданылып жатқа-
ны да назар аудартады. Жапонияда Өкілдер 
палатасы (төменгі палата) 480 депутаттан 
тұрады, олардың өкілеттік мерзімі 4 жыл. 
180 депутат пропорционалды жүйе бойын-
ша, ал қалған 300-і бір мандатты округтер-
ден сайланады.

Ресей Федерациясында «Ресей Федера-
циясы Федералдық Жиналысының Мемле-
кеттік Думасы депутаттарын сайлау тура-
лы» Заңға3 сәйкес, Мемлекеттік Думаның 
депутаттарын сайлау аралас жүйе бойынша 
өткізіледі: Мемлекеттік Думаның 225 де-
путаты бір мандатты сайлау округтері бой-
ынша сайланады (1 округ – 1 депутат), ал 
қалған 225 депутат федералды сайлау округі 
бойынша дауыс беру санына пропорционал-
ды түрде сайланады.  

Заң шығарушы орган мүшелерін сайла-
удың осындай жүйесі Жаңа Зеландия, Гер-
мания, Жапония, Оңтүстік Корея, Литва, 
Мексика, Ұлыбритания және әлемнің басқа 

3  Закон «О выборах депутатов Государственной Думы Федерального собрания Российской Федерации» от 22.02.2014 № 
20-ФЗ // http://www.consultant.ru/document/cons_doc_LAW_159349/

елдерінде де жұмыс жасайды. 
Әрине, елдердің әрқайсысының өзіндік 

ерекшеліктері бар, бірақ тұтастай алғанда 
аралас сайлау жүйесі пропорционалды да, 
мажоритарлық жүйелердің де оң жақтарын 
сіңіріп, олардың кемшіліктерін теңестіруге 
мүмкіндік береді деп саналады.

Екі сайлау жүйесінің де артықшылықта-
рын ескере отырып, Қазақстан Республика-
сы Парламенті Мәжілісін күшейте түсетін 
аралас сайлау жүйесіне  көшу туралы шешім 
дұрыс болады деп үміттенеміз.

Талданып отырған осы консти-
туциялық реформаның негізінде  
2023 жылдың 14 қаңтарында Қазақстан Ре-
спубликасы Парламенті Сенаты депутатта-
рының сайлауы өткізілді. Сонымен қатар 
19 наурызына жоспарланған Мәжіліс пен 
барлық деңгейдегі мәслихаттардың сайлауы 
жоспарланған сайлау циклін аяқтайды. 

Парламент Мәжілісі мен мәслихаттары-
на алдағы кезектен тыс сайлау өткен жылғы 
жалпыұлттық референдумда халық қол-
даған конституциялық реформалардың қи-
сынды жалғасы болып табылмақ. 

Қорытынды 
Жоғарыда айтылғандарға сүйене отырып, 

мемлекет басшысы билік институттарының 
қалыптасуы мен өзара іс-қимылының және 
қоғамдағы саяси процестердің трансфор-
мациясының жаңа моделіне көшу ұсыны-
сы жаңаша дамуға жол аштыдеуге болады. 
Конституцияға енгізілген түзетулер елдің 
конституциялық қауіпсіздігін қамтамасыз 
етуге, заңнаманы жетілдіруге, халықтың 
әл-ауқатын нығайтуға және Қазақстан аза-
маттарының өмір сүру деңгейін арттыруға 
бағытталған, атап айтқанда:

1. Конституциялық сот кез келген елде-
гі тежемелік және тепе-теңдік жүйесінің 
маңызды бөлігі бола отырып, биліктің 
басқа тармақтарын бақылайды, сондай-ақ 
олардың азаматтардың конституциялық 
құқықтарын бұзатын заңдарды қабылдауы-
на жол бермейді. Мұндай соттың болуы Не-
гізгі Заң нормаларының тиімдірек орында-
луын қамтамасыз етеді.

2. Жер, жер қойнауы, өсімдіктер мен 
жануарлар дүниесінің байлығы, әрине, ха-
лықтықі. Көптеген елдерде бұл ереже әртүр-
лі тұжырымдарда бар. Екінші жағынан, 
әрбір азамат жер асты қазынасын өзі басқа-
рады деп елестету қиын - бұл тәртіпсіздік-

ке әкеледі. Демек, басқару жүйесінде мем-
лекет бар. Мемлекет бүкіл халықтың өкілі 
болып табылады, өйткені президентті халық 
сайлайды, парламентшілерді халық сайлай-
ды, ал үкімет президенттің ұсынысымен 
бекітіледі. Мемлекет Қазақстан халқының 
атынан жерге және оның қойнауына билік 
етеді.

Сонымен, Констиуцияға енгізілген бұл 
өзгеріс елдің әрбір азаматы тікелей табыс 
алады дегенді білдірмейді. Дегенмен жер 
қойнауының, байлықтың игілігі бәріне әсер 
етеді. Қазақстан жерінің халыққа тиесілілі-
гі императивті норма және бұл императивті 
норма және конституциялық ереженің негіз-
гі бөлігі.

3. Президенттің билік ету мерзімі ішінде 
билеуші партиядағы мүшелігін тоқтату нор-
масы саяси бәсекелестікті арттырып, барлық 
партиялардың дамуына тең жағдай жасап, 
жаңа саяси партиялар мен қозғалыстардың 
пайда болуына ықпал етіп, еліміздегі саяси 
ахуалға оң әсерін тигізері анық.

4. Қайта сайлау құқығынсыз бір реттік 
президенттік мерзімнің енгізілуі, прези-
денттік билікті жұмсартып, үкімет пен пар-
ламентке көбірек билік пен мүмкіндіктер 
беру жолындағы маңызды қадам сияқты. 
Саяси реформалар мен институционалдық 
қайта құрулар мемлекет пен мемлекеттік ор-
гандардың азаматтар алдындағы жауапкер-
шілігін арттыруға, экономикалық және әле-
уметтік дамуға жәрдемдесуге бағытталған.

5. Парламент Мәжілісі мен мәслихат-
тарда аралас сайлау жүйесіне көшуге бай-
ланысты сайлауды өткізудің бүкіл жүйесі 
қайта құрылды. Парламент Мәжілісі жаңа 
жүйе бойынша жұмыс істейтін болады, де-
путаттардың бір бөлігі партиялық тізімдер 
бойынша, бір бөлігі бір мандатты аумақтық 
округтер бойынша сайланатын болады. Бұл 
депутаттардың бір бөлігі партиялық тізім-
дер арқылы, бір бөлігі кандидатты халық 
тікелей сайлау арқылы сайланатынын біл-
діреді. 

Сайлаудың аралас пропорционалды-ма-
жоритарлық жүйесін енгізу туралы шешім 
азаматтардың құқықтарын қамтамасыз 
ететін, халық пен олардың сайланған өкіл-
дері арасындағы қарым-қатынастың жаңа 
форматының негізін қалайтын неғұрлым үй-
лесімді сайлау моделін қалыптастырады.

Аталған шараларды іске асыру Қа-
зақстандағы құқық үстемдігі мен консти-
туционализм идеяларын одан әрі бекітудің 
ажырамас шарты болады, Конституциялық 
тәуекелдер мен қатерлерді барынша азайта-
ды және мемлекеттегі конституциялық заң-
дылықты қамтамасыз етеді. 

Жаңартылған Негізгі Заңымыз азаматтар-
дың конституциялық құқықтарын қорғау-
дың тиімділігін нығайтып, елімізді әділетті 
қоғам мен тиімді мемлекет құруға, нағыз 
Жаңа Қазақстанға қарай одан әрі алға жете-
лейді деген сенім қалыптастырады.

